
NATIN 1918ko irailaren

lehen astean, Onfatiko
Unibertsitatean, Euskal
Herriko zientzialarien bilkura anto-
latu zen. Deialdia hego Euskal Herri-
ko lau Aldundiek eta hiru elizbarru-
tiko (Gasteiz, Irufiea, Baiona) apez-
pikuek egin zuten. Helburua, euskal
herritarrak kultura zientifikoan
sartzea, komunitate zientifikoa
antolatzea unibertsitate berria egi-
turatzeko eta autonomia politikoa-
ren aldarrikapena sustatu. Horreta-
rako lehendabizi Kongresua anto-
latu zen eta gero erakunde berri bat
Kongresuko erabakiak indarrean
jartzeko. Hitzaldi nagusi guztietan
eta sail zientifiko bakoitzean euskal-
dunen iraganari buruzko azterketa
eta ebaluazioa burutu zen. Kongre-
suan etorkizun berri bat asmatu
nahi zen eta horretarako iragana
arakatu behar.

Zeregin horretan historialariak ez
ezik, beste sailetakoak ere saiatu
ziren. Euskal herritarren iraganari
buruzko historia berri baterako
abiapuntua jarri nahi zen. 1918an
oraindik orain iraganaren azterke-
taliburu sakratuen arabera, Biblia-
ren argitan, sarritan egiten ohi zen.
Baina Kongresuan kontakizun eta
bestelako ipuinak albo batera
uzteko ahalegina eginez, iragana
zientzia historikoen ekarpenen argi-
tan aztertzea aldarrikatu zuten.

EUSKAL PIZKUNDEA Euskal Pizkun-
dea deritzona Urrufiako (Lapurdin)
jokoen bidez zabaltzen hasi zen.
Urtero A. D’Abbadieren ekimenez
iparraldean euskal literatura eta
kirol jaiak antolatu ziren. Euska-
razko produkzioaren garrantziaren
erakusle izan ziren eta euskaldunak
protagonistak bihurtu ziren. Espai-
nako gobernuak, 1877an, Batzar
nagusien bidez aukeraturiko liberal
joerako gobernuak ezabatu egin
zituen. Nora eza Euskal Herrian
barrena zabaldu zen

Giro horretan Euskal Pizkunde
kulturala indarberritu zen hiriburu
guztietan: Irufiean, Gasteizen, Bil-
bon eta Donostian. Eta Nafarroako
Euskara elkargoak, iparraldeko A.
D’Abbabierekin batera, Elizondon
antolatu zituen jokoak eta bertan
1879an Arrese Beitiaren poesiak
ondo baino hobeto mamitu eta
laburbildu zuen egoeraren larrita-
suna: besterik ezean, ama euskara
gelditzen zen. Baina iraganaren
kontakizuna ipuinez beterik zebi-
len ahoz aho eta 1818ko Antxinako
euskaldunen alabantzak euskaldun
askorentzat benetako kontakizun
biblikoa bihurturik zegoen.

Aldi berean, 1897an Donibane
Lohitzunen egin zen euskal tra-
dizioari buruzko Kongresuan,
euskaldunek ba ote zuten historia-
rik eztabaidan jarri zen, Zazpiak bat
aldarrikatuz. Mende amaieran, jato-
rrizko euskaldun iraganaz Telesfo-
ro Aranzadiren lan zientifikoa azpi-
marratu behar dugu eta beste bi his-
torialari nabarmendu behar: Artu-
ro Campion eta Karmelo Etxegarai.
Biak poesian eta nobelagintzan ari-
tu ziren baina iragana aztertzeko
zientzia historikoen metodoak era-
biltzen zituzten. Hirurak Ofatin
izan ziren protagonista.

Duela ehun urte Onatin buruturiko Kongresuan euskaldunen iraganari buruzko
azlerketa eta ebaluazioa egin zen, etorkizun berri bati ateak zabaltze aldera

Bernardo Estornesen ‘La Historia del Pais Vasco’ liburuaren azala.

1918KO KONGRESUA 1918an Gasteiz-
tar bat dugu aitzindaria, Anjel
Apraiz, Julian Apraizen semea, Gas-
teizko Unibertsitate librearen ira-
kasle izan zena 1870ean. A. Apraiz,

Salamancako Unibertsitatean kate-
draduna zenak, 1918ko urtarrilaren
5ean Bilbon hitzaldia egin zuen
Euskal unibertsitatearen premia eta
aldarrikapena adierazteko. Mun-

Joseba Agirreazkuenaren erreportaia

1918ko Eusko Ikaskuntzen
Kongresuaetahistorialariak:

Beste iragan bat, etorkizun berri baterako

duan barrena unibertsitate ereduak
aztertzen ibili zen eta unibertsitate
berritzaileak ipar Ameriketakoen
eredua jarraitu behar zuela eta ez
horrenbeste Espainiakoa, adierazi

zuen. Onatin, La labor del pueblo
vasco ante la cultura universalizan
zen bere hitzaldi nagusia: “Colocar
los asuntos que afectan a la vida de
nuestro pueblo mas profundamen-
te, en un plano de universalidad”.
Borondatea eta ekiteko gogoa ziren
euskaldun nortasunaren adierazga-
rriak. Azken batean, ikuspegi glo-
balean euskaldunen ekarpen eta
ekintzabideak aztergai bihurtu nahi
zituen. Ondoren erakundeko
idazkari nagusi aukeratu zuten Sala-
mancako katedraduna eta horretan
iraun zuen 1936 arte.

Hezkuntza sailean, Luis Elizaldek
1918an adierazi zuen euskaldunak
hezkuntzagatik interes gutxi adie-
razi izan ohi dutela “una de las
mayores manchas de nuestra histo-
ria” eta horren ondorioz Euskal
Herria dekadentzia politikoa eta
sozialean erortzen ari zela.

Jose Migel Barandiaran dugu bes-
talde, lehen historia edo aurrehis-
toriako sailean, Telesforo Aranza-
direkin batera Europan barrena
arkeologiaren bidez, ekarpen nabar-
menak egin zituena. Euskal Herrian
ikertzaile eskola berri eta indartsua
egituratu zuten, Europako zientzia-
larien pareko zena.

Kongresuaren talde antolatzaileko
idazkari izan zena, 1919an Kongre-
suko liburuaren sarreran idatzi
zuen Kongresuak “gure edesti ahaz-
tu ta ilundua argiz hase nahiz” buru-
tu zela. Beraz, aurrerantzean histo-
rialariek berebiziko lana burutu
behar zuten.

HISTORIALARIAK Eusko Ikaskuntza-
ko ohorezko presidente Arturo
Campion historialaria izendatu
zuten. A. Campion, Nafarroa ardatz
harturik, Euskal Herriko historiala-
ria bihurtu zen. Historialari enpiri-
koa, agiriei atxikitua, Europan
barrena lantzen zen historiaren
berri zuen eta sikologismo indibi-
dualari garrantzia eransten zion.
Iraganari buruzko historia era ede-
rrean idatzi behar zela aldarrikatu
zuen. Historia sail zientifikoko pre-
sidente Karmelo Etxegarai izenda-
tu zuten. Erakunde publikoetako
historialari nagusia zen eta 1917ko
autogobernuaren aldeko Aldundien
eskakizuna idatzi zuen. Erakundeen
historia burutzen trebea eta zeha-
tza izan zen.

Baina garaiko Eusko Ikaskuntza-
ko historialari nagusia, Bonifazio



Deia — Larunbata, 2018ko martxoaren 10a

GIZARTEA 19

Luis Elizalde.

Bernardo Estornes Lasa.

Etxegarai dugu. 1929an, Espasa-Cal-
pe izeneko entziklopediarentzat
Vasconia sarrera idatzi zuen eta
laburpen horretan, erakundeak
oinarri harturik, Euskal Herriko ira-
gana historia bihurtu zuen. Aurre-
rantzean Euskal Herriko historia
berritzailea idazteko agindua hartu
zuen baina lan monografiak beste-
rik ez zituen argitaratu. Bernardo
Estornes Lasak aldiz 1932an Histo-
ria del Pais Vasco argitaratu zuen,
esku liburu laburra eta euskal ikus-
pegi abertzalean oinarrituz.

Baina 1933an Parisen argitaratu
zen Euskal Herriko historia berri-
tzailea: Théodore Lefebvrek idatzi
zuen Les modes de vie dans les
Pyrénées Atlantiques orientalesize-
neko lanak Euskal Herriko zibiliza-
zio materiala arakatu zuen, zehazki
azken 500 urteak. Herritarren egu-
neroko bizimoduen barrena abiatu
zen, Annales eskolak gerora era-
kutsiko zuenaren aurrekari zuzena.
Eta Th. Lefebvre iragarrita zegoen

Bonifacio Echegaray.

Eusko Ikaskuntzen VII Kongresuan,
Lizarran, parte hartzeko, 1936ko
irailean. J. Lakarra eta I. Gurrutxa-
ga ere egitarauan zeuden. Baina kar-
listak, Mola eta Franco Errepubli-
karen aurka altxatu ziren eta ezi-
nezkoa izan zen Kongresua burut-
zea.

Lehen historiaren arloan, J. M.
Barandiaranek Euskal Herriko
lehen gizakien bilakaera azaldu
zuen mendebaleko Europaren kro-
nologia aintzat harturik eta aplika-
tuz. Lehen gizaki eta euskaldun
garaikideen arteko lokarria frogat-
Zen saiatu zen.

ERBESTEALDIAN ETA NAZIOARTEAN
Eusko Ikaskuntza deseginik gelditu
zen. Batzuk erbestean, besteak, kar-
lismoaren ildokoak, hegoaldean.
Iparraldean 1945etik Jose Migel
Barandiaran Eusko Ikaskuntzen
ildoa erakundetzen saiatu zen eta
lortu ere 1953ra arte. Aurrerantzean
J. M. Barandiaran dugu gidaria.

J. M. Barandiaran.

Julio Caro Baroja.

LES
MODES DE VIE

DANS LES PYRENEES
ATLANTIQUES ORIENTALES

dvee 152 Fgwe of XXXIE Plvoher bars lexte

LIBRAIRIE ARMAND COLIXN
187, Bosrsoan Sunr-Mum, PARIS

L3

Théodore Lefebvrek 1933an
idatzitako lana.

1948an Biarritzen VII Kongresua
antolatu zen. Eusko Ikaskuntzen
ikerketak nazioarteko beste histo-
rialari batzuekin aberastu egin
ziren. Iparraldean Philipe Veyren
lana azpimarratu behar dugu.

Hegoaldean, Donostian, 1944an,
Real Sociedad Vascongada de Ami-
gos del Pais antolatu zen Frankis-
moaren diktadurapean eta histo-
riazko mintegiak antolatzen zituen.
Fausto Arocena eta beste ditugun
giro honetan, iparraldekoekin ere
harremanetan egonik, 1949an, Julio
Caro Barojak Los Vascos liburua
argitaratu zuen. Eusko Ikaskuntzen
ildoan kokatu behar dugu eta muga-
rria izan zen. Iragana, bereziki
azken 1.000 urteetako iragana, his-
toria bihurtu zuen. Gai berriak lan-
du zituen Annales eskolakoen ildo-
tik, historia berritzailea eta Euskal
Herritarren historia arautu zuen.

Buenos Airesen 1950an Instituto
Americano de Estudios Vascos era-
tu zen eta aldizkaria ere argitaratu.
Ildefonso Gurrutxagaren histo-
riazko lan kritikoa azpimarratu
behar. Aldi berean Jose Antonio
Agirre lehendakariak, Biarritzen
aurreratu bezala, euskaldunen his-
toria politiko berria idatzi behar zela
aldarrikatu zuen. I. Gurrutxaga-
rekin prestatzen hasi zen, baina
tamalez heriotzak harrapatu egin
zuen eta bukatu gabe gelditu zen,
ikuspegi eta balore demokratikoak
azpimarratuz, idatzi nahi zuen his-
toria berria.

Baionan 1954an Euskal Museoak
Euskaldunak munduan barrena Sa-
Ile de I'Expansion Basque erakuske-
ta iraunkorrean jarri zuen, Uztari-
tzeko Kongresuaren ondorio zuze-
na, M. Intxausti filipinar mezena-
sen eraginez.

Azkenik, 1967an Renon, Univer-
sity of Nevadan, Eusko Ikaskuntzak
eta euskaldunen historiari buruzko
programa abiatu zen Jon Bilbao eta
W. Douglassen ekimenez. Jon Bil-
bao historialaria, iparraldean J. M.
Barandiaranekin idazkari eta iker-
tzaile egon zen.

ONATIN 1936ko Eusko Ikaskuntzako
batzorde iraunkorreko kideak
berriz elkartu eta Eusko Ikaskun-
tza zutitu zuten. J. M. Barandiara-
nen ekimenez sail zientifikoak jarri
ziren indarrean Eusko Ikaskuntza
elkarte zientifikoa zelako eta hone-
la definitu zuen: “Ikerketa oinarri-
tzat darabilen elkartea”. Historia sai-

la berriz berrantolatu zen 1979an
eta lehen sailburua Jose Maria Jime-
no Jurio izan zen. Historia sailak
historian trebatzeko eta ikerketa
zientifikoak eragiteko, premiazko
azpiegiturak indartu ditu. Euskal
Herriko sistema historiografikoa-
ren sarea eta antolaketa abiatu eta
Vasconia aldizkari zientifikoa sus-
tatu eta nazioarteko sare indexa-
tuan sartu du. Ikerketarako progra-
mak eta tokian tokiko historiak
burutzeko jardunaldiak egitaraua
burutu ditu eta gaur egungo histo-
ria egiteko agiritegia ere bai J. C.
Jimenez de Aberasturiren zuzenda-
ritzapean. Azken batean, Euskal
Herriko historiazko ikerlarien bil-
gunea izan ohi da. 2012an, zuzenda-
ritza berriak sail zientifikoak ezaba-
tu egin zituen eta bestelako eraketa
erabaki zuen. Historialarioi dago-
kionez, Vasconia aldizkariaren ingu-
ruan ikerketak argitaratzen ditugu,
hurrengo urteetako erronka nagu-
sia, Vasconia aldizkaria goi maila-
ko index delakoetan sartzea dugu-
larik. Azken batean, etorkizunari
begira, euskaldunen iragana zien-
tzia historikoen bidez lantzea pre-
miazkoa dugulako. @

JOSEBA AGIRREAZKUENAGA
ZIGORRAGA

Historia garaikidean Katedradu-
na eta ikerketa taldeburua (UPV-
EHU) eta Eusko lkaskuntzan,
historia sailburua, presidenteor-
dea eta presidentea (1992). 2015,
ICHRPIko presidentea, (Interna-
tional Commission for the His-
tory of Representative and Par-
liamentary Institutions), Nazioar-
teko zientzi historikoen elkar-
tean (CISH-ICHS). Argitaratu
ditu: 24 liburu, 87 kapitulu libu-
ruetan eta 79 artikulu zientzi
aldizkaritan.

